
GOUVÈNÈ CUOMO ANONSE KE AARP ANDOSE PWOPOZISYON KONJE FANMI 

PEYE POU EDE MOUN KAP OKIPE FANMI YO 
 

Gouvènè a ap adrese 10K+ Manm AARP yo nan Sal Teletown 
 

AARP ankouraje 2.6 milyon manm nan Eta New York pou mande lejislati a pou 
pase pwopozisyon 12 semèn Gouvènè a 

 
 
Gouvènè Andrew M. Cuomo jodia te anonse ke AARP te andose pwopozisyon li pou 
kreye yon lwa sou konje fanmi peye sa ki ta pi fò pase sa ki te deja la nan liv yo pou ede 
moun kap pran swen fanmi yo nan New York. Gouvènè a planifye pou pale dirèkteman 
avèk manm AARP yo toupatou nan eta pandan yon teletown hall aswè a pou ankouraje 
yo pou travay la ka fèt. 
 
Andosman jodia vini kòm plis pase 100 manm AARP ak volontè ki soti toupatou nan eta 
te rankontre avèk lejislatè eta yo endividyèlman nan kapital la epi ankouraje yo pou 
apwouve plan an nan kad bidjè eta 2016-17 la. Manm AARP ansanm avèk volontè yo te 
rejwenn Direktè AARP Eta New York Beth Finkel sou eskalye milyon dola Kapitòl eta 
pou anons lan. 
 
Sal Teletown lan ap kòmanse nan 5:20 p.m. Anplis ke yap ka poze Gouvènè a kesyon 
dirèkteman, patisipan yo ap gen opòtinite pou kontakte Senatè Eta yo pou mande sipò 
pou pwopozisyon Gouvènè a. 
 
Plan Gouvènè a ta bay jiska 12 semèn konje peye pa ane pou Nouyòkè yo kap travay 
pou pran swen pou yon tibebe ki fenk fèt ak moun kap pran swen fanmi yo kap travay 
pou pran swen manm fanmi yo ki malad. Li ta finanse toutafè atravè kontribisyon 
anplwaye kòmanse nan apeprè 70 santim pa semèn e ogmante pou apeprè $1.40 lè 
tout benefis la fin etabli. 
 
Anplwaye yo ta finalman resevwa detyè nan peman chak semèn yo pandan yo nan 
konje, jiska yon maksimòm detyè nan salè mwayèn eta. Detyè ranplasman nan barèm 
salè a ap patikilyèman ede travayè ki gen revni fèb yo. 
 
“Okenn Nouyòkè pa ta dwe fòse pou chwazi ant pou peye pou bòdwo yo ak pou pran 
swen pou yon fanmi,” te deklare Gouvènè Cuomo. “Nou pral pase konje fanmi peye 
nan eta sa a epi asire ke gen ekite ak diyite pou tout kay yo. Li lè ke nou fikse yon 



Haitian Creole 

nouvo estanda nasyonal pou sipòte fanmi kap travay yo, e New York pral dirije wout la.” 
 
“AARP aplodi Gouvènè Cuomo pou lidèchip li sou konje fanmi peye,” te deklare PDG 
AARP Jo Ann Jenkins. “Ede moun kap bay swen yo pou ede paran pwòch yo se yon 
apwòch bon sans ki lakoz nan plis moun ap anmezi pou viv endepandan nan kay yo, 
olye ke yo deplase yo nan yon lòt anviwonman ki koute pi chè, e enstitisyon sa yo 
souvan finanse pa kontribyab yo.”  
 
“AARP New York fyè paske Gouvènè nou an ap lite pou yon benefis konje fanmi peye 
ki ta pifò pase nenpòt lòt ki nan liv deja, e nou sipòte avèk antouzyas plan li epi 
ankouraje lejislatè nou yo pou adopte l nan kad nouvo bidjè eta,” te deklare Beth 
Finkel, Direktè Eta AARP nan Eta New York, ki se kay 2.6 milyon nan 38 milyon 
manm AARP yo. “Moun kap travay kap pran swen paran yo pa ta dwe gen pou chwazi 
ant pou yo travay ak pran swen manman oswa papa oswa konjwen yo. Konje fanmi 
peye ta garanti ke yo pa fè sa.” 
 
“AARP apresye volonte Gouvènè Cuomo pou pale avèk manm nou yo aswè a nan sal 
teletownl,” Finkel te ajoute. “Popilasyon nou an granmoun, e fanmi moun kap bay swen 
yo ap vin deplizanpli angwase pandan lè ap pase. New York gen plis pase de milyon 
fanmi moun kap bay bon jan kalite swen ki vo $31.3 milya pa ane. Yo se yon resous ke 
nou dwe sipòte.” 
 
“Anpil moun bezwen sa,” te deklare volontè AARP Toni Salomone, 72 ane, nan Islip 
Terrace, pitit fi li te oblije pran kat semèn konje san peye nan travay kòm pwofesè 
dezan de sa pou l te kapab rete avèk papa l, mari Toni. “Mwen te reyèlman bezwen 
sipò nan peryòd sa. Sa te difisil anpil finansyèman.” 
 
“Konje fanmi peye tap benefik pou mwen anpil,” te deklare Richard McGee, 64 ane, 
yon volontè AARP ki soti nan Garden City ki tap pran swen manman l ki gen laj 95-ane. 
“Pafwa mwen resevwa apèl nan mitan lannwit, men mwen te nan yon travay kote mwen 
pat ka pèdi yon jou.” Li ant travay kounye a men li te di konje fanmi peye ta ede nan 
pwochen travay li. 
 
Etan done laj popilasyon New York la, ap genyen mwens manm fanmi kap disponib pou 
pran swen pou plis adilt granmoun ki pral bezwen l. Nan 2010 te gen yon posib gwoup 
6.6 moun ki te gen laj 45-65 pou chak moun ki gen 80 ane oswa pi gran ki ta 
pwobableman bezwen swen nan yon lè. Chif sa ap diminye a 4.8 pa 2030 ak 3.5 nan 
2050. 
 
Etazini se youn nan sèl peyi devlope nan mond lan ki pa bay konje fanmi peye. 
California, New Jersey ak Rhode Island se sèl eta ki aktyèlman ofri konje fanmi peye. 
 
Yon sondaj AARP-komisyone sou votè ki gen laj 50 ane oswa pi gran nan Eta New 
York nan 2014 te jwenn 73 pousan sipòte konje fanmi peye. Pi resaman, yon sondaj 
Enstiti Rechèch Sienna ki te pibliye nan dat 1ye Fevriye 2016 te jwenn ke 80 pousan 
Nouyòkè sipòte konje fanmi peye.  

Swiv AARP sou Twitter: @AARPNY ak Facebook: AARP New York 
 
AARP se yon òganizasyon non-pwofi, non-patizan, avèk yon abònman de plis pase 37 
milyon, kap ede moun yo chanje objektif ak rèv yo an posibilite reyèl, ranfòse kominote 
yo epi lite pou kesyon yo ki konte piplis pou fanmi yo tankou swen sante, travay ak revni 
sekirite, planifikasyon retrèt, sèvi piblik a bon mache ak pwoteksyon kont abi finansye. 
Nou defann moun yo sou mache a nan chwazi pwodui ak sèvis bon jan kalite ak valè 
pou pote non AARP ansanm avèk ede manm nou yo pou jwenn rabè sou yon laj 
varyete pwodui, vwayaj ak sèvis. Yon sous konfyans pou konsèy sou mòdvi, nouvèl ak 
enfòmasyon sou edikasyon, AARP prodwi Magazin AARP, pi gwo sikilasyon magazin 
nan mond lan; Bilten AARP; www.aarp.org; Radyo ak TV AARP ; Liv AARP ; yon AARP 
an Panyòl, yon sitwèb nan lang Angle- Panyòl kap adrese bezwen ak enterè Latino yo. 
AARP pa andose kandida pou pozisyon piblik oswa fè kontribisyon pou kanpay politik 
oswa kandidati. Fondasyon AARP se yon filyal charite AARP kap travay pou l rejwenn 
opòtinite pou Ameriken ki an difikilte yo 50+ lè li vini yon fòs pou chanjman sou kesyon 
ki pi enpòtan yo ke yap andire jodia tankou: lojman, grangou, revni ak izolasyon. AARP 
gen pèsonèl nan tout 50 eta yo, Distri Columbia, Pòtoriko, ak U.S. Virgin Islands. 
Aprann plis sou www.aarp.org 

